
Gratulationen 

September 16. Hans Gmür 
Lettenstrasse 42, 8732 Neuhaus 

60 Jahre 

 20. Hans Wirth 
Pfaffengutstrasse 1, 8717 Benken 

81 Jahre 

 21. René Gmür 
Schmerikonerstrasse 5b, 8733 Eschenbach 

30 Jahre 

Oktober 10. Anton Wäger 
Bürgstrasse 35, 8638 Goldingen 

81 Jahre 

 24. Jürg Oberholzer 
Ringstrasse 9, 8856 Tuggen 

40 Jahre 

 28. Lisette Rutishauser 
Am Dürrbach 6A, 6390 Engelberg 

80 Jahre 

 

Wir wünschen allen Jubilaren ein schönes Fest, Gesundheit und viele frohe Stun-
den zusammen mit ihren Lieben.  

Saisonstart Ski Team 2023/24 

Am 14. August 2023 sind wir bereits in die neue Saison gestartet. Im August und 
September finden wieder Schnuppertrainings statt. Alle Informationen findest du 
auf dem Flyer (nächste Seite) oder auf der Homepage. Bitte beachte die geänder-
ten Turnzeiten. 

Info für Clubmitglieder 

An folgenden Wochentagen werden vom Ski Team Trainings durchgeführt. Alle 
Clubmitglieder sind herzlichst dazu eingeladen am Montag- oder Donnerstagtrai-
ning teilzunehmen. 

 

Wochentag Zeit / Ort Zeitraum Training Bemerkungen 

Montag 19.00 – 20.00 

St. Gallenkappel 

14.08.2023 

bis Ende 

Dezember 

Krafttraining  Mit Clubmitglieder 

Donnerstag 17.45 – 19.15 

Goldingen 

17.08.2023 

bis Ende  

Saison 

Konditraining  

Donnerstag 19.15 – 20.45 

Goldingen 

26.10.2023 

bis Ende  

Saison 

Konditraining Mit Clubmitglieder 

Samstag 09.00 – 11.00 

Goldingen 

02.09.2023 

bis Ende  

Saison 

Konditraining 

oder 

Skitraining 

 

 

Alle Infos zum Ski Team findest du auf unserer Homepage. 

www.scgoldingen.ch/ski-team 

 

Für weitere Informationen / Fragen steht dir Samuel Rüegg gerne zur Verfügung. 

  

https://www.scgoldingen.ch/ski-team/

Birk-Trophy 2023 

Liebe Skiclübler, Bergläufer und Wanderer 

Am Sonntag, 27. August 2023, findet unsere all-
jährliche Birk-Trophy statt. Es sind alle (auch 
Nicht-Clubmitglieder, Eltern, Geschwister, usw.) 
herzlich dazu eingeladen mit uns einen schönen 
Tag im Birk oder im Schindelberg zu verbringen. 

Wir möchten uns an dieser Stelle herzlichst bei der 
Fam. Kühne, der Fam. Blöchlinger und Urs Hedin-
ger für die Möglichkeit bedanken den Birk als Ziel 
und Aufenthaltsort zu nutzen. 

Datum: Sonntag, 27. August 2023 

Besammlung: 09:00 Uhr 

Ort: Hinter Restaurant Sonne, Hintergoldingen 

Start: 09:30 Uhr, Massenstart für alle Clubmitglieder und Ski 
Team Mitglieder ab Jahrgang 2012 und älter beim Restau-
rant Sonne 

Anschliessend, Massenstart für die anderen Ski Team 
Mitglieder bis zum Jahrgang 2013 und jünger im Chamm 

Ziel: Bei guter Witterung im Birk, ansonsten im Schindelberg 
(kann kurzfristig geändert werden) 

Rangverkündigung: Birk oder Schindelberg 

Ende: Je nach Wunsch kurzer Umtrunk im Restaurant Schindel-
berg (falls Standort im Birk) 

Verpflegung: Bei guter Witterung aus dem Rucksack, ansonsten im 
Rest. Schindelberg 

Durchführung: Dieser Anlass findet bei jeder Witterung statt. Info über 
Ziel spätestens ab Sonntag, 27. August 2023 (08:00 Uhr) 
auf unserer Webseite www.scgoldingen.ch 

Für die Bergläufer besteht die Möglichkeit, den Rucksack und Reservekleider an 
den Zielort transportieren zu lassen. 

Wer hat Lust, einen Kuchen zu backen? 

Wir bitten die Kuchenspender eine kurze Nachricht an Adrian Wildhaber zu sen-
den, sodass er weiss mit wie vielen Kuchen er rechnen darf. Die Kuchen werden 
dann beim Restaurant Sonne in die Transportautos verladen und zum Birk trans-
portiert. Vielen Dank schon im Voraus!!! 

Adrian Wildhaber 079 284 25 24 wildi89@bluewin.ch 

Wir freuen uns auf viele Teilnehmer!  

https://www.scgoldingen.ch/

Club- und Familienwanderung 2023 

Am Sonntag, 17. September 2023 findet unsere Club- und Familienwanderung 
statt. Die diesjährige Wanderung führt uns an einen wunderschönen Bergsee im 
Toggenburg. Manuel und der Vorstand freuen sich auf einen schönen Wandertag 
zusammen mit der Skiclubfamilie. 

Besammlung: 08.15 Uhr Parkplatz Landi, Industrie Neuhaus 

Hinfahrt: Mit den PW’s nach Unterwasser (Ausfahrt bei Coop am 
Ende des Dorfes Unterwasser). 
Es wird gebeten, sich vorgängig miteinander abzuspre-
chen und selbstständig Fahrgemeinschaften zu bilden. 

Mittagessen: Verpflegung aus dem Rucksack. Es wird „bröötlet“ 

Route der 
Rundwanderung: 

Unterwasser – Thurwasserfälle – Chüeboden – Zwischen-
halt beim Restaurant Älpli – Halden – Mittagshalt am 
Gräppelensee – Chrinn – Halden – Unterwasser 

Weitere 
Informationen: 

Gesamte Länge der Strecke 9km, Gesamter Auf- und Ab-
stieg von je rund 500m (Aufstieg wird durch Zwischenhalt 
halbiert), reine Wanderzeit von rund 3h 

 Für Kinder, die sich die gesamte Strecke (oben beschrie-
ben) nicht zutrauen, kann die Wanderroute mit einem al-
ternativen Parkplatz weiter oben verkürzt werden Bitte 
melde dich dafür vorgängig bei Manuel. 

Bademöglichkeit: Im kühlen Gräppelensee 

Ausklang: Wird bei Bedürfnis auf der Heimreise organisiert 

Durchführung: Informationen über die Durchführung am Vorabend 
(ab 18.00 Uhr) auf www.scgoldingen.ch oder direkt bei 
Manuel Rüegg unter 079 734 27 63 

  

http://www.scgoldingen.ch/

Einkleidung / Tauschbörse Ski Team 2023 

Liebe Ski Team Eltern 

Die Einkleidung und Tauschbörse für das Ski Team findet vor dem Konditions-
training am Samstag, 23. September 2023 von 09:00 bis 10:00 Uhr statt. Die Ein-
kleidung ist für alle Ski Team Mitglieder obligatorisch. Weitere Infos folgen über 
den WhatsApp JO SKI Chat.  

Während der Einkleidung gibt es wieder die Möglichkeit Skigegenstände, Ski-
Kombi, etc. untereinander auszutauschen. Nicht getauschte Gegenstände müs-
sen unbedingt wieder von den Besitzern mitgenommen werden! 

Clubeinkauf STS Hinwil 2023 

Der Clubeinkauf findet am Mittwoch, 27.September 2023 ab 19.00 Uhr im Sport 
Trend Shop Hinwil statt. Wem es nicht möglich ist an diesem Abend am 
Clubeinkauf dabei zu sein, kann sich gerne bei Manuela Büsser über weitere 
Möglichkeiten informieren. 

Für den Clubeinkauf gelten die üblichen Konditionen. 

Der Vorstand freut sich, viele Skiclubmitglieder begrüssen zu dürfen. 

Ehrenmitglieder- und Oldtimerausflug 2023 

In diesem Jahr wird der Ehrenmitglieder- und Oldtimerausflug am 07. Okto-
ber 2023 stattfinden. Teilnehmerinnen und Teilnehmer erhalten wie jedes Jahr 
eine persönliche Einladung durch Werni Oberholzer, unseren Obmann. 

Der Vorstand freut sich bereits jetzt auf einen geselligen und interessanten Aus-
flug. 

50 Jahre STS Hinwil 

Liebe Skiclubmitglieder 

Am 28. und 29. Oktober 2023 feiert der Sport-Trend-Shop in Hinwil sein 50-jähri-
ges Bestehen. Als einziger alpiner Skiclub wurde uns die die Möglichkeit geboten 
an diesem Anlass unseren Beitrag zu leisten. Mit einem Feststand werden wir un-
seren Skiclub und insbesondere das Ski Team präsentieren.  

Zusammen mit dem Ski Team werden wir etwas Interessantes auf die Beine und 
euch zu gegebener Zeit wieder informieren. 

Wir würden uns freuen möglichst viele Clubmitglieder und Familien an unserem 
Stand begrüssen zu dürfen. 

Euer Vorstand 

Herbstlager Stubaital 2023 

17. Raclette-Obig – 03./04. November 2023 

Der 17. Raclette-Obig findet am Freitag/Samstag 03./04. November 2023 wieder 
im Aussenzelt resp. «MuFu-Raum» der Sportbahnen Atzmännig, unterhalb der 
Sesselbahn statt. Dafür möchten wir uns ganz herzlich bei Roger Meier von den 
Sportbahnen Atzmännig AG für das Entgegenkommen bedanken. 

Bitte beachtet, dass der diesjährige Raclette-Obig eine Woche später als normal 
durchgeführt wird, da an unserem Standard-Weekend bereits die GEWA 
stattfindet. 

Natürlich braucht es für diesen Anlass auch wieder Helfer und wir können jede 
helfende Hand gebrauchen. Du kannst dich gerne online für die Einsätze 
anmelden unter www.scgoldingen.ch / Anmeldungen oder direkt unter diesem 
Link: https://www.scgoldingen.ch/anmeldungen/ 

- Aufstellen / Aufbauen 

- Freitagnachmittag, -abend und –nacht 

- Samstagnachmittag, -abend und –nacht 

- Montag zum Aufräumen / Abbau 

- Taxi-Chauffeur für Freitag- und Samstagnacht 

Genaue Zeitangaben auf: 
https://www.scgoldingen.ch/anmeldungen/ 

Dein Einsatz zählt zur Jahresmeisterschaft. 

Vielen Dank für Deinen Einsatz! 

Bereits heute ein herzliches Dankeschön unseren beiden Hauptsponsoren: 

 

 

 

 

 

Dieses Jahr mussten wir neue Raclette-Öfeli für unseren heiss begehrten Rac-
lette-Obig anschaffen, da die bisherigen Öfeli bereits in die 
Jahre gekommen sind. Wie bei der letzten Anschaffung su-
chen wir erneut Sponsoren. 

Hast du Lust ein Öfeli zu sponsoren? 

Dann nutze bitte den eingefügten Twint-Code, unsere Bank-
verbindung oder gehe ganz einfach auf Rick oder Nicole zu. 
Vielen herzlichen Dank für dein Engagement! 

  

Bitte Zweck aufführen 

100.- CHF pro Öfeli 

http://www.scgoldingen.ch/
https://www.scgoldingen.ch/anmeldungen/
https://www.scgoldingen.ch/anmeldungen/

Konstitutionen Vorstand 2023/24 

Liebe Clubmitglieder 

Wir informieren euch hiermit über die Konstitution des Vorstandes in der Saison 
2023/24. 

Präsident:  Philipp Gübeli 

Vizepräsident:  Adrian Wildhaber 

Kassier:   Stefan Fischer 

Aktuar:   Manuel Rüegg 

Techn. Leitung: Manuela Büsser 

Materialverwalter: Roger Blöchlinger 

Administration:  Nicole Kündig 

Termine Skirennen 2024 

Nachfolgend sind die Termine der Skirennen des Skiclubs Goldingen aufgeführt. 

Daten Skirennen 

2023 Febr. 09. Super-G Training Atzmännig / Einrichten 

  10. JO RS und Goldinger Jugend Super-G 

  11. 57. Atzmännig RS / Goldinger Super-G 

  16. Einrichten 

  17. LinthCUP Super-G / Eisenbahner-Rennen 

  18. JO-Animations Combi Race Technik (SL/GS) 

 März 01. Einrichten 

  02. Atzmännig Kids Race / 
Clubrennen / Fackelabfahrt / Skichilbi 

Krisenmanagement Skiclub Goldingen 

Liebe Skiclubmitglieder 

Im Zuge der Sport-verein-t Bewerbung haben wir für den Skiclub Goldingen ein 
Krisenmanagement erstellt, welches uns bei Krisen und schwierigen Vorkommnis-
sen helfen soll. Es legt fest, wie wir bei solchen Situationen vorgehen werden / 
müssen. 

Alle Mitglieder sollen dieses Krisenmanagement kennen und wissen auf wen sie 
in den entsprechenden Situationen zugehen müssen. Bitte seht euch bei Gelegen-
heit dieses Krisenmanagement auf der Webseite an: 

www.scgoldingen.ch/sport-verein-t/ 

In solchen Situationen ist es äusserst wichtig, dass niemand ausser den Ver-
antwortlichen mit der Presse spricht oder sogar Auskünfte gibt!!!   

https://www.scgoldingen.ch/sport-verein-t/

Jahresbericht des Präsidenten 2022/2023 

Nach dä Hauptversammlig isch s’Skiteam 
uf’s legendäre Gönnerreisli gange und dä 
Röbi und ich sind als «Ufpasser» au no 
verbi go luege. Wer uf wär hät müese uf-
passe am Schluss sei mal dahingestellt. 

Scho isch dä Ironman wieder ufem Pro-
gramm gstande und det händ sich nöd all 
wele fötele lo. Ander händ defür die ganz 
Wiese umegrabet. Danke am Ski Team 
und dä Nicole für’s organisiere. 

Ende Juni traditionell dänn d’Velotour is 
Gäsi. Die einte sind au das Johr chli müed 
gsi. Bisch mal nöd debi als Grill-meister, 
wirsch für die kommende Johr grad des 
Amtes enthobe. Danke am Röbi für dä 
jewils cool Alass. 

Papier und Karton isch im August 
gsammlet worde. Au do häts müedi debi 
gha. 

D’Birktrophy mit üserne mega Gastgeber, em Ruedi und dä Fränzi, aber au mit em 
Zitmässteam Pia/Lisä. En wunder-schöne Familiealass. Danke am Wildi für die 
immer tadellos Organisation.  

Scho isch d’Wanderig ufem Programm gstande. Wunderschön segs gsi, au wänn 
d’Schuh nöd bi allne d’Wanderig überläbt händ. Selber han ich immerhin am Ab-
schluss im Mülihöckli chöne debi si. Danke am Röbi eimal meh für die lässig Wan-
derig. 

Afangs Oktober sind mir mit dä Ehremit-
glieder- und Oldtimer d’Läderach go 
aluege und usprobiere. Nach em esse 
im Schlössli häts bim Franzruedi Fäh no 
ä Überraschig gä und die einte händ sich 
also scho chli als Promijäger user-kore. 
Ander händ sust ihre Spass gha. Danke 
am Franzruedi für die Überraschig zu 
sim 70. Geburri und am Werni, üserem 
Ehrenmitglieder- und Oldtimerobmann, 
für dä wieder sehr glungni Alass. 

Scho isch s’Stubai uf dä Agenda gstande. Nöd viel Lift sind gloffe, defür wunder-
schöni Bedingige zum trainiere oder eifach chli skifahre seget gsi. Eimal meh en 
grosse Dank am Erto für die wie immer grandios Organisation. 

Endi Oktober hät’s, auf zum Raclette, gheisse. Es neus Konzept händ mir underem 
Atrieb vom Bolli uf d’Bei gstellt. Mues säge isch würkli cool worde so. Danke am 

Bolli und dä Nicole für die grossartig Arbet, aber au es grosses Danke allne Hälfe-
rinne und Helfer. Es speziells Merci üserne Sponsore, Kessler & Arnold AG, Ober-
holzer Sanitär AG und dä Sportbahne Atzmännig AG. 

Für d’Herbstversammlung sind mir is Rössli z’Goldige gange. Bim Tisch wächsle 
sind mir grad chli gforderet worde.  

Und scho isch wieder Papier und Karton gsammlet worde. Danke am Roger für’s 
organisiere. 

Endlich dänn im Dezember 
händ mir üsere Überraschigsa-
lass chöne durefüere. 10 Johr 
Starthuus, 50 Johr Jugend-or-
ganisation und au d’Iweihig vom 
neu verleite Zitmässkabel häts 
zum fiire gä. 

Dä Manuel, au mit fast keinere 
Stimm, hät üs numol erchlärt 
wie s’Verlegge vom Zitmässka-
bel vor sich gange isch und bim 
abelaufe händ mir dänn dä Weg 
wos Kabel dure got sowie au die 
viele Schächt, grad no selber 

chöne be-stuhne. D’Kids händ offesichtlich au dä Plausch gha. 

Am Obig zum Abschluss vom Tag, bi Chappele-on-Ice, händ sich die junge bim 
tanze voll is züg gleicht. Aber auch die chli grössere. 

Im Januar hät dä Vorstand sin Vorstandsusflug mit Parnter gha. I d’Chältecham-
mere in Rüti sind mer gange. -10 Grad, dänn -60 Grad und am Schluss drü Minute 
bi – 110 Grad. D’Fotene devo wet ich eu aber jetzt lieber vorenthalte, sust würdet 
all no nidisch werde uf üseri stählerne Bodies. 

Im Februar sind dänn d’Animations- und 
d’Jugendränne und dä Atzmännig-RS sowie 
dä Goldinger-Super-G ufem Programm 
gstande. Leider hämmer im Atzmännig im-
mer no z’wenig Schnee gha, drum isch alles 
eimal meh wieder i dä Flumsi duregfüert 
worde. 

Die einte händs aso wahnsinnig sträng gha. 
Au das mit dä verteilte Buesse hät dänn no 
chöne klärt werde. 

S’Hüppi Schnuppertraining und s’Atzmännig Kids Race sind weder am Originalda-
tum no am Verschiebigsdatum dure gfüert worde, dä Schnee im Atzmännig hät 
leider au do gfählt.  

Afangs März isch es wieder i d’Flumsi gange und dä LinthCUP Super-G und 
s’Clubränne sind ufem Programm gstan-de. S’Zielhüsli mal ganz adersch.  

Am Obig dänn d’Ehrig vo dä Schnällste vom Clubränne und mit super Musig vom 
Roman Schnider.  

Und tanzt isch au do wieder worde wie ver-
ruckt. 

Am ROK under dä Leitig vom Märtel, Erto, 
René es riese Dankeschön. Wie immer i dä 
letschte Johr alles tip top klappet und top or-
ganisiert gsi. 

Und scho isch s’Skiweeknd ufem Programm 
gstande und ich leider wieder nöd debi, aber 
defür hät’s ä rundi gä  

Danke am Erto für die wiederum super Organisation. 

Papier- und Karton isch s’erst mal i dem Johr Ende März gsammlet worde. Danke 
am Roger und am Znnüni-Team, insbesondere dä Lisä für d’Betreuig und 
s’Blöchlinger a dä Lindestross für d’Gastfründschaft. 

Viel Schi hät dä Erto für d’Clubmeisterschaft müese parat mache – uf jede Fall 
Merci Erto. 

Mit 10 Teams sind mir a d’ZSV-Clubmeisterschafte in Hoch-Ybrig. S’Wätter hät so 
la la mitgmacht. D’Jeti hütte isch eimal meh üsers dihei gsi und d’Musig händ mir 
grad sälber mitgno.  

Uf alli Fäll sind d’Goldiger dänn eimal meh mit em letschte Bändli und em Personal 
durab.  

Nach em Burger in Einsiedle isch es dänn no witer i d’Schwendi gange, wo dänn 
all no öppis zässe übercho händ und die einte huere Freud a dä Hüener gha händ 

Merci Manu für d’Organisation, am Burki für dä Bricht, em Oli für d’Unterhaltig und 
am Wildi als geduldige Fahrer. 

Zum Abschluss vo dä Saison isch dänn g’jasset und keglet worde i dä Sunne und 
debi sind die letsche Entscheidige i dä Johremeisterschaft definitiv gfalle. 

Helferalass am 13. Mai und dänn isch glaub würklich eifach alles gsi. Mir händ nöd 
wele s’Datum verschiebe, drum usnahmswis am Namitag gmacht.  

D’Kids händ offesichtlich dä Plausch gha au mal dörfe debi z’si und für die erwach-
sene isch passend zume Früeh-schoppe Unterhaltig bote worde. 

Bi bestem Wätter händ mir Endi Mai dänn s’Bollhalder no dörfe i ihre neue Glück 
begleite. 

Gern wet ich a dere Stell au allne üserne Sponsore, wo üs i irgend enere Form 
understützet ganz ganz herzlich Dan-ke säge. 

Danke wet ich gern au mine Vorstandskollegine und Kollege, aber au allne Mitglie-
der vom ROK, Raclette, Spoko, Ski Team und Bekleidig für die super zämearbet. 

Eu äs Helfer und Mitglieder es rise Dankeschön für Eue Isatz und Eure Bitrag zur 
Gselligkeit und die toll Kamerad-schaft im Skiclub. 

Das wär min letsche Bricht gsi als eue Präsi. Ich möchte mich bi allne für d’Un-
derstützig und s’Vertraue wo ihr mir entgäge bracht händ i all dene Johr ganz ganz 
herzlich bedanke. 

Ich lueg uf e wahnsinnig schöni Zit zrugg und das mit voller Stolz, dass ich üsem 
Verein ha dörfe vorstah. 

Eue no Präsi, Rick 

Jahresbericht Ski Team 2022/23 

Liebi Skiclubfamilie, gschätzte Vorstand 

Skiteam isch gad am Samstig nach dä letschte Hauptversammlig ufs Gönnerreisli 
und hät es Wucheend als Saisonabschluss mitenand dörfe verbringe. Nachere 
Summerpause sind mir Mitte August letscht Johr i die neu Saison gstartet. Miteme 
Team vo 22 Chind und Jugendliche händ mir üs flissig mit viel Trainings i de Halle 
oder dusse, Chraft- und Usduurtraining uf Skisaison vorbereitet.  

Mitti Oktober gots wieder uf de Gletscher, is Stubaital. D’Leiter scho en Tag früener 
als Chind, für en Usbildigstag. Zwar wenig Schnee und nur dä einti Teil vom 
Gletschter offä aber trotzdem gueti Pisteverhältnis. Sechs Täg uf de Ski und am 
Numitag am Kondi trainiere. Au das Johr nöd ganz ohne Zwüschefall, en Ahänger 
wo mues gflickt werde, en VW-Bus wo nöd immer so wet mitmache. Am Schluss 
hät alles dä Weg wieder i d’Schwiiz gfunde und all Teilnehmer sind heil dehei acho. 
Danke Erto für din Isatz als Mech und Organisator vom Lager.  

Während d’Herbstversammlig stattgfunde 
hät, isch bereits wieder ä Truppe mit de Li-
zenzfahrer im Stubai gsi und hät es Wuche-
end vollgas trainiert. Au das Johr mit frischem 
Neuschnee und defür mit ämä grösserä Pis-
teagebot als im Oktober. 

Ab Endi November isch es ab uf d’Ski gange 
bi üs i de Schwiiz, zersch uf Davos, denn id 
Flumsi und ja wo blibt denn dä Schnee bi üs 
dehei?  Leider häts d’Frau Holle nöd so guet 
gmeint mit üs. Doch mit echli umälose und te-
lefoniere gfindet mir immer wieder ä Lösig für 
gueti Trainingsmöglichkeite. Zwar weniger 

Stangetrainings als sust, defür umso meh Technischi Üebige.  

Die erschte Rennä lönd uf sich warte. Silvesterrenne abgseit, Zürileurennä in 
Obersaxe au zwenig Schnee und endlich Mitte Januar gots los. All chriblig und 
Nervös vorem erste Start und denn ab in Stangewald. D’Juniore händ leider echli 

meh Pech ga und bis zu üsnä Rennä in de Flumsi muesä Gedult ha, aber denn 
isch es au für sie los gange. Bis Endi März häts denn fast jedes Wucheend ir-
gendwo es Rennä gä. Alli Resultat findet ihr i de letschte Clubnachrichte vom Mai. 
Au das Johr isch dä Skiclub mit Grossufgebot a de ZSV-Clubmeisterschafte ver-
träte gsi und hät Saison Endi zäme gfiret. Wie jedes Johr en coolä Alass und alli 
Details gfindet ihr im usführliche Bricht vom Burki i de Clubnachrichte. 

Gstartet sind mir im Mai mit em Summertraining, am Zischtig Inline im Atzmännig 
oder es Halletraining bi schlechtem Wetter und am Dunstig es Konditraining. Nach 
de Hauptversammlig am nöchste Dunstig gots wieder los mit Tschuttä bis zur Sum-
merferie. Sind doch au wieder debi. Bi dä Turnziite für die nöchst Saison gits no 
es paar Ändrige: 

 

Turnzeiten Ski Team/Club   Änderungen 

Montag, 19:00 bis 20:00 Uhr   Krafttraining Club + JO ab U12 

Von Mitte August bis Ende Dezember 

Donnerstag, 17:45 bis 19:15 Uhr  Konditraining Kids + JO-Kinder bis U14 

Von Mitte August bis Ende Skisaison 

Donnerstag, 19:15 bis 20:45 Uhr  Konditraining Club + JO-Kinder ab U16 

Nach Stubailager bis Ende Skisaison 

 

Zum Schluss möcht ich mich bi allne Leiter und de Manu als Technische Leiterin 
bedanke, wo die Saison wieder en 
grosse Isatz fürs Ski Team gleistet 
händ. Dä Burki wird nach villne 
Johr s’Leiterteam verloh, viele 
Dank dir für din grossä Isätz für üsi 
Jugend und die gross Arbet au im 
Hintergrund, sägs als Ski Team 
Chef Stv. gsi oder au Ämtli i de 
letzte Johr wie Protokoll schribä, 
Stubai organisiere und no vieles 
meh. Wirsch üs bestimmt fehlä 
Burki. D’Verabschiedig findet denn 
bim Gönnerreisli statt. Au en 
grosse Dank am Vorstand und 

allne wo üs irgend innere Form understützet. Dir liebä Rick ä grosses Dankeschön 
für dini Arbet als Präsident. Jede weiss wie wichtig dir de Nachwuchs im Skiclub 
isch, drum Danke vilmol für dini stetig Understützig vom Ski Team. 

Ich wünsche allne en schöne Summer und bis bald im Training.  

Eue Joschi. 

Bericht Gönnerreisli 2022/23 

Samstag 

Der Treffpunkt war am Morgen um 6 Uhr in Goldingen auf dem roten Platz. Nach 
der Versammlung fuhren wir los und mussten ca. 3 Stunden fahren. So sind wir 
bei einem Wasserski -Park angekommen. Dann gingen wir Wasserskifahren und 
Knee-Boarden es war nicht ganz so einfach, dafür voll cool! Dann war der Morgen 
auch schon vorbei. Nachher gingen wir Mittagessen an eine Feuerstell, wo wir 
unsere Würste grillierten. Nach dem Essen fuhren wir noch etwa zwei Stunden, 
um ca. 3:30 Uhr sind wir in einer mega coolen Herberge angekommen. Dann rich-
teten wir unsere Zimmer ein, genossen einen feinen Zvieri und spielten noch drau-
ßen, bis es Znacht gab. Nach der Stärkung vergnügten wir uns im Pool, mit Fuß-
ballspielen und weiteren Spielen. So mussten wir auch schon ins Bett.  

Und fertig war der lässige Tag! 

Nils Kühne  

Wichtige Adressen 

Präsident: Vizepräsident: 

Philipp Gübeli  Adrian Wildhaber  
Wäldliweg 6 N 079 249 89 28 Binzenstrasse 1 N 079 284 25 24 
8645 Jona  8733 Eschenbach  
guebeli.philipp@bluewin.ch  vize@scgoldingen.ch  
    

Kassier: Aktuar: 

Stefan Fischer P 055 535 64 04 Manuel Rüegg  
Schmerikonerstrasse 10 N 077 409 34 45 Twirrenstrasse 56 N 079 734 27 63 
8733 Eschenbach  8733 Eschenbach  
kassier@scgoldingen.ch  aktuar@scgoldingen.ch  
    

Technische Leitung: Materialverwalter: 

Manuela Büsser  Roger Blöchlinger  
Dorfstrasse 23 N 079 335 51 74 Walderstrasse 19 N 079 824 86 81 
8638 Goldingen  8732 Neuhaus  
Buesser_manuela@bluewin.ch  material@scgoldingen.ch  
    

Administration: Oldtimer-Obmann: 

Nicole Kündig P 055 282 46 23 Werner Oberholzer  
Ufnau 4 N 076 390 28 33 Twirrenstrasse 19b N 079 703 79 76 
8733 Eschenbach  8733 Eschenbach  
administration@scgoldingen.ch  werner.oberholzer@bluewin.ch  
    

OK-Präsident Schneesport: J+S Coach: 

Martin Dönni  René Gmür  
Hintergoldingerstrasse 17 N 079 909 11 60 Schmerikonerstrasse 5b N 079 559 10 22 
8638 Goldingen  8733 Eschenbach  
martin.doenni@swissonline.ch  rene.gmuer93@gmail.com  
    

Chef Timing-Crew Zeitmessung: Chef Ski Team: 

Dominik Rüegg  Samuel Rüegg  
Ziegelhof 19 N 079 393 58 83 Kirchhaldenstrasse 12 N 077 459 00 60 
8718 Schänis  8722 Kaltbrunn  
dominik.ruegg@bluewin.ch  samuel.ruegg@bluewin.ch  
    

Clubboutique: Chef-Stv. Ski Team: 

Inge Gmür  Stefan Steiner  
Glärnischweg 7 N 079 258 05 41 Mürtschenstrasse 3 N 078 835 77 71 
8638 Goldingen  8638 Goldingen  
i.gmuer@bluewin.ch  stefsteiner1984@gmail.com  
    

LeiterInnen Ski Team: 

René Gmür N 079 559 10 22 Marc Oberholzer N 079 197 68 15 
Stefan Rüegg N 079 745 69 02 Simon Blöchlinger N 079 839 03 57 
Leon Fretz N 076 721 91 44 Oliver Kündig N 078 220 65 04 
Yves Winkler N 076 547 62 31 Lars Hüppi N 079 376 22 54 
    
Ramona Fischer (Skianzüge) N 079 729 02 26 Corinne Dönni (Finanzen) N 079 396 32 11 
  Barbara Landolt (Finanzen) N 078 776 25 80 
    

Bitte Adressänderungen ausschliesslich einem Vorstandsmitglied (und nicht direkt bei Swissski) 
melden. Vielen Dank! 

 


